
Деловна средба помеѓу македонски извозници и црногорски 
увозници на свежо овошје и зеленчук 

 
ЕПИЦЕНТАР Интернационал и Федерацијата на фармери на Република Македонија, со 

поддршка на АгБиз Програмата на УСАИД организираат деловна средба на увозници од Црна 
Гора со производители и извозници на свежо овошје и зеленчук од Република Македонија. 

Целта на оваа средба е да се запознаат македонските производители и извозници на 
свежо овошје и зеленчук со спецификите и барањата на црногорскиот пазар од една страна, 
како и запознавање на потенцијалните увозници од Црна Гора со нашето производство и 
можности за извоз од друга страна.  

Средбата треба да придонесе за подобрување на нашиот севкупен настап на 
црногорскиот пазар и создавање на партнерски врски помеѓу агробизнис секторот од двете 
држави.  

Оваа средба е прва од серијата од три планирани средби за унапредување на 
конкурентноста и продажбата на македонското свежо овошје и зеленчук. Во рамките на првата 
средба, покрај запознавањето со потенцијалите и производните трендови во Република 
Македонија, увозниците од Црна Гора ќе имаат можност да посетат дел од македонските 
производители и извозници на раноградинарски производи од струмичкиот регион.  

УСАИД, преку АгБиз Прогарамата, го поддржува економскиот раст на Македонија 
преку активности кои ја подобруваат конкурентноста на македонскиот агробизнис.  Целта е да 
се зголемат приходите за сите учесници во селектираните синџири на вредности преку 
зголемување на извозот и продуктивноста и подобрување на бизнис климата во 
земјоделството.   
 

ЗАБЕЛЕШКА ДО УРЕДНИЦИТЕ:     

Програмата АгБиз на УСАИД, во октомври 2011 година,  ја вклучи консултантската фирма 

Епицентар Интернационал (http://www.epicentar.mk/) во спроведувањето на активностите наменети за 
вредносниот синџир за свежо овошје и зеленчук.   
 

Од 1993 година Американскиот народ, преку УСАИД, има инвестирано над 500 милиони долари 
во Македонија. УСАИД имплементира проекти кои креираат работни места, ја намалуваат корупцијата и 
ги подготвуваат македонските студенти да станат успешна работна сила.  Овие иницијативи го 
подобруваат квалитетот на живот и ја поддржуваат транзицијата на Македонија кон стабилна и 
просперитетна демократија. УСАИД обезбедува економска и хуманитарна помош во преку 100 земји во 
светот. За повеќе информации, ве молиме посетете ја веб страницата http://macedonia.usaid.gov или на 
нашата Facebook страница http://www.facebook.com/USAIDMacedonia 

